
Naujėjē Metā 

Vuo, kuoki džiaugsma ė gera jausma 

Pajuntam širdie sava, 

Par 12-ta adīna tronki griausma  

Naujėje Metā atkeliava. 

Atjuojė raitė ont kažkuokė arklė,  

Pakeitė metus kėtus. 

Tik šuok ī balna ė laikīkės 

Par šius arklinius metus. 

No, kū tas – znuočėj – „metā arklė“ 

Tik ėšmėslā ė muonā, 

Geriau nebūkem tuokėi aklė, 

Pagerbkem šeimuos stuona. 

Mes, muotrėškelės, būkem kontrės, 

Mīliekem sava brongiausi, 

Tego ė vīrā rimta sopras, 

Ka šeima īr svarbiausė. 

Tego pamata mūsa vakā 

Šeimuos vėininga darna, 

Laimingė būsem mes soteikė 

Vėins – kitam meilė ė pagarba. 

 

 


